
SEGURTASUN SAILA DEPARTAMENTO DE SEGURIDAD

Babes Zibileko Sailburuordetza Viceconsejeria de Proteccion Civil
Direccién de Régimen Juridico, Servicios y

Araubide Juridikoaren, Zerbitzuen eta
Procesos Electorales

Hauteskunde Prozesuen Zuzendaritza

EUSKADIKO ZIBERSEGURTASUN AGENTZIAREN ESTATUTUAK ONARTZEN DITUEN
MARTXOAREN 19KO 34/2024 DEKRETUA ALDATZEKO DEKRETU-PROIEKTUAREN
ARAU-ERAGINA AZTERTZEKO MEMORIA.

Esp. DNCG_DEC_4027/25_07

ELN-DCG-006/2025-XXX

Xedapen Orokorrak Egiteko Prozeduraren ekainaren 30eko 6/2022 Legearen 15.3 artikuluak
xedatzen duenez (aurrerantzean, XOEPL), espedientearen instrukzioa egiteko eskumena
duen zuzendaritza-zentroak arau-eragina aztertzeko memoria bat egingo du, nahitaez.
Memoria horretan bildu edo berretsiko da hasteko aginduaren inguruan organo eskudunaren
iritziz garrantzitsua izan daitekeen edozein alderdi, eta, nolanahi ere, jarraian aztertuko diren

apartatuak.

Memoria horrek, halaber, XOEPLren 15. artikuluaren 4. apartatuan aipatutako azterketa
juridikoa jasotzen du, eta arau-proiektuaren oinarri objektiboa aztertzen du, bai eta haren
edukia Legera eta Zuzenbidera egokitzen den eta araugintza-teknikaren jarraibideak

betetzen diren ere.

A) PROPOSAMENAREN EGOKITASUNA.

Izapidetzen ari den dekretu-proiektuaren xedea da Euskal Zibersegurtasun Agentziaren
(aurrerantzean, Agentzia) estatutuak aldatzea. Estatutu horiek Euskal Zibersegurtasun
Agentziaren Estatutuak onartzen dituen martxoaren 19ko 34/2024 Dekretuaren bidez onartu

ziren, eta aldaketa hauek egin dira:

1. Agentziari eginkizun berri bat esleitzen zaio: informazio-sistemen auditoretzak egitea,

Agentziaren jarduera-eremuaren barruan (euskal sektore publikoa).

Segurtasun Eskema Nazionala arautzen duen maiatzaren 3ko 311/2022 Errege
Dekretuaren 31. artikuluak informazio-sistemen auditoretzak aldizka egiteko

betebeharra ezartzen du, Segurtasun Eskema Nazionalaren eskakizunak betetzeko.

Egungo Estatutuen arabera, barne-antolaketaren barruan berariazko auditoretza-arlo
bat izango du (16.d), baina sorrerako Legean eta Estatutuetan ez da funtzio horren
garapenari buruzko aipamenik jasotzen. Hala ere, Euskal Zibersegurtasun Agentzia
sortzeko ekainaren 29ko 7/2023 Legearen 2.2 artikuluak — estatutuetan 7. artikuluan
jasotako edukia—, garatuko dituen eginkizunak zerrendatu ondoren, (u) apartatuarekin

ixten du zerrenda, eta honako hau xedatzen du:

"Indarrean dagoen legeriak ematen dion edo espresuki eskuordetzen edo

esleitzen zaion beste edozein eskumen".

Horrela, Agentziak Segurtasun Eskema Nazionalak (Segurtasunaren Eskema
Nazionala arautzen duen maiatzaren 3ko 311/2022 Errege Dekretuaren 31.

artikulua).

2. Agentziaren Administrazio Kontseilua eta Kontseilu Aholku-emailea osatzen duten
pertsonen ordezkaritza maila bereko beste pertsona bati eskuordetzeko aukera

jasotzen da.

Horrela, eraginkortasun eta malgutasun handiagoa lortuko da organo horien

funtzionamenduan.

Horregatik guztiagatik, beharrezkotzat eta egokitzat jotzen da Euskal Zibersegurtasun

Agentziaren estatutuak aldatzea.

B) PROIEKTUAREN EDUKIARI BURUZKO GOGOETAK: AZTERKETA JURIDIKOA ETA
ESKUMEN-AZTERKETA

1. Eskumena

Euskal Zibersegurtasun Agentziaren Estatutuak onartzen dituen martxoaren 19ko 34/2024
Dekretua, aldatu nahi dena, Euskal Autonomia Erkidegoak abenduaren 18ko 3/1979 Lege
Organikoaren bidez onartutako Autonomia Estatutuan bere gain hartutako eskumenak
baliatuz garatu zen. 10.2 artikuluak eskumenak ematen dizkio Euskal Autonomia Erkidegoari
bere autogobernu-erakundeen antolamendu, araubide eta funtzionamenduaren arloan; 10.4
artikuluak toki-araubidearen arloan; 10.24 artikuluak Euskal Autonomia Erkidegoko sektore

publiko propioaren arloan, eta 10.25 artikuluak Euskal Autonomia Erkidegoko jarduera

ekonomikoaren sustapen, garapen eta plangintzaren arloan, ekonomiaren antolamendu

orokorrarekin bat.

Era berean, Autonomia Estatutuaren 17. artikuluak Euskal Autonomia Erkidegoari esleitzen
dio segurtasun publikoaren arloko eskumena, zehazki poliziaren eta herritarren

segurtasunaren arlokoa.

Eskumen horiek baliatuz, ekainaren 29ko 7/2023 Legearen bidez, Euskal Zibersegurtasun
Agentzia sortu zen, zuzenbide pribatuko erakunde publiko gisa, maiatzaren 12ko 3/2022
Legean mugatutako euskal sektore publikoan zibersegurtasuna sustatzeko eta
koordinatzeko, bere eskumeneko informazio-sistemen eta sare elektronikoen
segurtasunaren esparruan, eta Euskal Autonomia Erkidegoa, bertako herritarrak eta
enpresa-sarea zibersegurtasunean eta garapen digital seguruan treba daitezen laguntzeko
eta bultzatzeko.

Agentziaren erregulazioaren oinarrizko eta funtsezko alderdiak Agentzia sortzeko legean
bertan daude jasota, bai eta erakunde publiko mota horiei oro har aplikatu beharreko legerian
ere. Hala ere, legeak berak aipatzen zuen erakundearen estatutuak onartu behar zirela
gobernu-organo horien eginkizunak, osaera eta izendapena garatzeko, bai eta
funtzionamendu-araubidea ere. Araubide hori martxoaren 19ko 34/2024 Dekretua onartuta

gauzatu zen.

Eskumen funtzionalari dagokionez, Jaurlaritzari buruzko ekainaren 30eko 7/1981 Legeak
18.c) artikuluan xedatu duenez, Jaurlaritzari dagokio "Eusko Legebiltzarretikako Legeak
eginbideratzeko eta egiteratzeko Araudiak Dekretoz onartzea", eta 26.3 artikuluak aurreikusi
duenez, sailburuek "Jaurlaritzari bere Sailari dagozkion gaiei buruzko Dekretoen saloak

egitea, onartu ditzan".

Ondorioz, erregelamendu-arauaren proiektu hau Gobernu Kontseiluak onartu beharko du,
Segurtasuneko sailburuak proposatuta, eta dekretu forma hartuko du, Jaurlaritzaren
Legearen 60.1 artikuluan eta Euskal Zibersegurtasun Agentzia sortzeko ekainaren 29ko

7/2023 Legearen 1.3 eta 9. artikuluetan ezarritakoaren arabera.

Hala ere, aldez aurretik, 7/2023 Legearen 5.e) artikuluan ezarritakoa hartu behar da kontuan.
Artikulu horrek Agentziaren Administrazio Kontseiluari esleitzen dio, zeinaren osaera 4.

artikuluan arautzen baita, “Agentziaren estatutuak eta haren antolaketari eta

funtzionamenduari buruzko gainerako arauak onartzeko eta aldatzeko proposamena egitea,

Eusko Jaurlaritzari helarazteko”.
2. Proiektuaren edukia.

Dekretu-proiektuak azalpen-zati bat eta xedapen-zati bat ditu, hiru artikulu dituena,
estatutuak aldatzeko. Gainera, azken xedapen bat du, zehazten duena dekretua Euskal

Herriko Agintaritzaren Aldizkarian argitaratu eta hurrengo egunean jarriko dela indarrean.

Aldaketei dagokienez, Il. kapituluan sartu dira. Xedea, funtzioak eta jarduteko printzipioak, 7.
artikulua. Eginkizunak; Ill. kapituluan. Egitura eta antolaketa, 11. artikulua. Administrazio

Kontseiluaren osaera eta 15. artikulua. Kontseilu Aholku-emailea.

a) Zioen azalpena.

Alderdi hori eskumenen azterketan ere aipatu da.

b) II. kapitulua. Xedea, funtzioak eta jarduteko printzipioak, 7. artikulua.- Eginkizunak.

Estatutuen 7.d) artikulua, egungo idazketan, honako hau da: «<EAEko sektore publikoaren
eremuan zibersegurtasunaren arloan hedatutako politika publikoen urteko ebaluazioak

egitea.»

Aldaketak informazio-sistemen auditoretza-funtzioa sartu nahi du, eta honela idatzita geratu
da:

«Euskal sektore publikoaren eremuan zibersegurtasunaren arloan hedatutako politika

publikoen eta informazio-sistemen auditoretzen urteko ebaluazioak egitea.

Agentziak, gaur egun, EAEko sektore publikoan zibersegurtasunaren arloko politika
publikoen urteko ebaluazioak egiteko eginkizuna badu ere, ez du eginkizun hori informazio-
sistemen auditoretzei dagokienez. Hala, ebaluazioak, nagusiki, inplementatutako estrategien
eta politiken eraginkortasunaren eta irismenaren azterketan oinarritzen dira, ikuspegi globala
emanez, baina auditoretza-funtzioak berekin dakar azterketa tekniko, sistematiko eta
xehatua egitea informazio-sistemek arau-betekizunekiko duten adostasunari buruz, bereziki
Segurtasun Eskema Nazionalak definitutakoei dagokienez (311/2022 Errege Dekretua,

maiatzaren 3koa).

Maiatzaren 3ko 311/2022 Errege Dekretuak Segurtasunaren Eskema Nazionala (SEN)
arautzen du, eta sektore publikoan informazio-sistemak babesteko beharrezkoak diren
oinarrizko printzipioak eta gutxieneko baldintzak ezartzen ditu. Era berean, baldintza horiek
betetzen direla egiaztatzeko auditoretzak egiteko beharra ezartzen du, eta aurreikuspen hori

sektore publiko osoan aplikatu ahal izango da.

Agentziak bere justifikazio-memorian adierazten duenez, gaur egun, informazio-sistemen

auditoretzak ziurtapen-erakunde pribatuen bidez egiten dira.

c) . _kapitulua. Egitura eta antolaketa, 11. artikulua.- Administrazio Kontseiluaren

osaera.

Estatutuen 11. artikuluari paragrafo bat gehitzen zaio, Administrazio Kontseiluko kideen

ordezkaritza eskuordetzea ahalbidetuko duena. Honela geratzen da idatzita paragrafo hori:

«b), c), d), e), 1), g), h) eta i) letretan aurreikusitako kasuetan, dagokion sailean edo
organismoan maila bereko pertsona baten esku utzi ahal izango da ordezkaritza .»

Estatutuen 12. artikuluak, Administrazio Kontseiluaren funtzionamenduari buruzkoak,
aipatzen du haren eraketan "kideak edo haien ordezkoak" sartuko direla, baina ez da aukera
hori jasotzen ez artikulu horretan ez osaerari buruzkoan, eta, beraz, hura sartzea
beharrezkoa da haren funtzionamenduan eraginkortasun eta malgutasun handiagoa

lortzeko.

Zer kide eskuordetu ahal izango diren ordezkatzeari dagokionez, aurreikuspena koherentea
da, kide guztiak sartzen baitira, presidentea izan ezik (Segurtasuneko sailburua), eta
idazkaria izan ezik, ez baita kargu jakin bat izango, eta biak beharrezkoak baitira behar bezala

eratzeko, Estatutuen 12.3 artikuluaren arabera.

d) Il kapitulua. Egitura eta antolaketa, 15. artikulua.- Kontseilu Aholku-Emailea.

Estatutuen 15.2 artikuluari paragrafo bat gehitzen zaio, Kontseilu Aholku-emaileko kideen

ordezkaritza eskuordetzea ahalbidetuko duena. Honela geratzen da idatzita paragrafo hori:

«e), f), g) eta h) letretan aurreikusitako kasuetan, dagokion organismoaren edo

entitatearen maila bereko pertsona bati eskuordetu ahal izango zaio ordezkaritza .»

Egokia da, halaber, aldaketan jasotako kideen ordezkaritza eskuordetzea, kargu publiko
zehatzak dituzten eta izendapen baten mende ez dauden lanpostuak baino ez baititu hartzen.
Horrek, Administrazio Kontseiluaren kasuan bezala, eraginkortasun eta malgutasun

handiagoa bermatuko du funtzionamenduan.
C) EKONOMIA- ETA AURREKONTU-ERAGINA.

Espedientean hurbilketa bat dago aurrekontuetan izan dezakeen eraginari buruz, Euskal

Zibersegurtasun Agentziak emana, XOEPLren 13.2.d) artikuluan xedatutakoaren arabera.

Hala ere, beharrezkotzat jotzen da memoria ekonomiko bat eskatzea. Memoria horretan,
proiektatutako arauak izango duen kostuaren zenbatespena adieraziko da, gastuak
zenbatuta eta arau hori aplikatzeak Euskal Autonomia Erkidegoko Aurrekontu Orokorretan,
finantzaketa-iturri eta -moduetan eta Euskal Autonomia Erkidegoko Administrazioaren
ekonomia- eta araudi-kontrolaren gaineko arauek zehaztutako beste alderdi batzuetan
izango duen eragina adierazita, hori guztia XOEPLren 15.5 artikuluan aurreikusitakoaren
arabera.

D) ONURAK ETA KARGA ADMINISTRATIBOAK, ETA ENPRESA TXIKI ETA ERTAINEN
GAINEKO ERAGINA.

Dekretu-proiektuaren edukia ikusita, ez da aurreikusten herritarrentzako administrazio-
kargarik ezartzea, ezta zuzeneko onura aipagarririk ere. Era berean, ez da aurreikusten

inolako eraginik enpresa txiki eta ertainen eraketan, abiaraztean eta funtzionamenduan.
E) GENEROAREN ARABERAKO ERAGINARI BURUZKO TXOSTENA.

Genero-eragina aurretiaz ebaluatzeari eta gizonen eta emakumeen arteko desberdintasunak
ezabatzeko eta berdintasuna sustatzeko neurriak hartzeari buruzko jarraibideen arabera
(Gobernu Kontseiluak 2012ko abuztuaren 2lean onartu zituen), proiektu hau salbuetsita
dago genero-eraginari buruzko txostena sartzetik, martxoaren 16ko 1/2023 Legegintzako
Dekretuak onartutako Emakumeen eta gizonen berdintasunerako eta emakumeen aurkako
indarkeria matxistarik gabe bizitzeko Legearen testu bateginaren 20. artikuluak eskatzen
duen bezala. Kasu honetan, aplikagarriak dira Jaurlaritzaren Idazkaritzako eta
Legebiltzarrarekiko  Harremanetarako zuzendariaren abuztuaren 2leko 40/2012

Ebazpenaren lehenengo jarraibidearen 2. apartatuko b) eta d) letretan aurreikusitako

salbuespenak (ebazpen horren bidez argitaratu zen Gobernu Kontseiluaren Erabakia,
generoaren araberako eragina aurretiaz ebaluatzeko jarraibideak onartzekoa): (b) funtsean
antolaketa-izaera dutenak eta (d) indarrean dauden beste arau batzuk aldatzea xede

dutenak, aldaketa funtsezkoa ez bada emakumeen eta gizonen egoerari dagokionez.

Hala ere, proiektua Emakunde-Emakumearen Euskal Erakundera bidali beharko da,
aipatutako testu bateginaren 20.6 artikuluan ezarritakoa betetzeko. Horrek esan nahi du
Euskal Autonomia Erkidegoko Administrazioak egindako arau-proiektuak berrikusiko dituela
Emakundek, legea behar bezala aplikatzen dela egiaztatzeko eta, hala badagokio, arlo

horretan hobekuntzak proposatzeko.
F) EUSKARAREN ERABILERAREN NORMALIZAZIOA.

Ekimena hizkuntza-arloan indarrean dagoen araudiaren arabera izapidetuko da. Gainera,
Hizkuntza Normalizatzeko Zuzendaritzari helaraziko zaio, proiektua euskararen erabileraren
normalizazioaren ikuspegitik ebalua dezan eta dagokion txostena egin dezan, Xedapen
orokorrak egiteko prozeduran euskararen erabileraren normalizazioaren ikuspegia
txertatzeko araubidea ezartzen duen azaroaren 6ko 233/2012 Dekretuaren 2. artikuluaren

arabera.
G) HAUR ETA NERABEEN GAINEKO ERAGINA.

Proiektuaren izaera dela eta, ez da aurreikusten inolako eraginik haurrengan eta

nerabeengan.
H) IZAPIDEAK.

Jarraian, xedapen orokor hau egiteko prozeduran orain arte egindako izapideak deskribatzen

dira, bai eta ondorengo izapidetzea ere:

1.- Dekretu-proiektua idatzi aurretik, ez da beharrezkotzat jo aurretiazko kontsulta

publikoaren izapidea egitea, Administrazio Publikoen Administrazio Prozedura Erkidearen
urriaren 1eko 39/2015 Legearen 133. artikuluan (aurrerantzean, APAPEL) eta XOEPLren 11.

artikuluan aurreikusitakoa, zeinaren helburua baita etorkizuneko arauak uki ditzakeen

subjektuen eta haien erakunde ordezkagarrienen iritzia jasotzea, araua antolaketa-izaerakoa

baita funtsean.

2.- Dekretu-proiektuaren lehen zirriborroa egin da, eta gaztelaniaz idatzi da; beraz, 1ZOri

bidaliko zaio, itzul dezan.

Era berean, justifikazio-memoria eta memoria ekonomikoa aurkeztu dira, kostuaren gutxi
gorabeherako estimazioarekin, Euskal Zibersegurtasun Agentziak egina, XOEPLren 13.2.d)

artikuluan xedatutakoaren arabera.

Hala ere, beharrezkotzat jotzen da Kudeaketa Ekonomikoaren Zuzendaritzak berariazko

memoria _ekonomikoa egitea. Memoria horretan, proiektatutako arauak sortuko duen

kostuaren zenbatespena adieraziko da, gastuak zenbatuta eta arau hori aplikatzeak Euskal
Autonomia Erkidegoko Aurrekontu Orokorretan, finantzaketa-iturri eta -moduetan eta Euskal
Autonomia Erkidegoko Administrazioaren ekonomia- eta araudi-kontrolaren gaineko arauek
zehaztutako beste alderdi batzuetan izango duen eragina adierazita, hori guztia XOEPLren
15.5 artikuluan aurreikusitakoaren arabera.

3.- Espedientean jasota dago Euskal Zibersegurtasun Agentziaren estatutuak — martxoaren
19ko 34/2024 Dekretuaren bidez onartuak — aldatzeko dekretu-proiektua egiteko prozedura

hasteko agindua.

4.- Hasteko Aginduaren bosgarren atalean azaldutakoaren arabera, ez da generoaren

araberako eragina ebaluatzeko txostenik sartuko, Gobernu Kontseiluaren 2012ko abuztuaren

21leko Erabakiaren bidez onartutako Lehenengo Jarraibidearen (generoaren araberako
eraginaren ebaluazioa egiteari eta gizonen eta emakumeen arteko desberdintasunak ekidin
eta berdintasuna sustatzeko neurriak hartzeari buruzkoa) 2. ataleko b) eta d) salbuespenak

biltzen baitira.

5.- Arau-eraginaren azterketari buruzko memoria hau sartuko da espedientean, XOEPLren

15. artikuluaren 4. apartatuan aipatutako azterketa juridikoa barne, Araubide Juridikoaren,

Zerbitzuen eta Hauteskunde Prozesuen Zuzendaritzako teknikariek egina.

6.- Dokumentu horiek egin ondoren, dekretu-proiektua aldez aurretik onartu beharko da,

Segurtasuneko sailburuaren agindu baten bidez, XOEPLren 15. artikuluan ezarritakoaren

arabera.

7.- Hasteko agindua eta onartzeko agindua, arau-proiektuarekin batera, egoitza

elektronikoko iragarki-taulan argitaratuko dira, XOEPLren 13.2 eta 16.3 artikuluetan eta

Gobernu Kontseiluaren 2025eko maiatzaren 13ko Erabakiaren seigarren apartatuan
xedatutakoaren arabera. Erabaki horren bidez, araugintza-xedapen orokorrak egiteko

prozedura izapidetzeko oinarrizko eredua (I00) onartzen da.

APAPELen 13.d) artikuluan xedatutakoaren arabera, Gardentasunari, informazio publikoa
eskuratzeko bideari eta gobernu onari buruzko abenduaren 9ko 19/2013 Legearen 7.c)
artikuluarekin lotuta, lege horretan xedatutako publizitate-agindua betetzeko eta proiektuaren

testua euskaraz eta gaztelaniaz argitaratzeko, Legegunean argitaratuko da. Era berean,

espedientea osatzen duten memoriak eta txostenak argitaratuko dira.

8.- Aldez aurreko onarpenaren ondoren, testua Eusko Legebiltzarrera bidaliko da,

Jaurlaritzari buruzko ekainaren 30eko 7/1981 Legearen 56. artikuluaren 1. apartatuan

ezarritakoaren arabera, ekainaren 2ko 8/2016 Legeak sartutako aldaketaren ondoren.

9.- Ondoren, espedientea bideratzeko fasea irekiko da. Aldi berean, eta Legegunean aldez
aurreko onarpen-agindua argitaratu eta hilabeteko epean, XOEPLren 16. artikuluan aipatzen
diren funtsezkoak ez diren izapideak egingo dira, hau da:

a) EMAKUNDE — Emakumearen Euskal Erakundearen txostena, generoak garrantzirik

ez duela egiaztatzen duena, martxoaren 16ko 1/2023 Legegintzako Dekretuaren
bidez onartutako Emakumeen eta gizonen berdintasunerako eta emakumeen
aurkako indarkeria matxistarik gabe bizitzeko Legearen testu bateginaren 20.6

artikuluan ezarritakoa betetzeko.

b) Herri_Administrazioetan Hizkuntza Normalizatzeko Zuzendaritzaren _txostena,

xedapen orokorrek euskararen erabileraren normalizazioan zer eragin duten eta
hizkuntza arloan indarrean dagoen araudia betetzen duten ala ez argitzeko, xedapen
orokorrak egiteko prozeduran euskararen erabileraren normalizazioaren ikuspegia
txertatzeko araubidea ezartzen duen azaroaren 6ko 233/2012 Dekretuaren 2.
artikuluan eta Kultura eta Hizkuntza Politika Sailaren egitura organikoa eta funtzionala
ezartzen duen azaroaren 26ko 389/2024 Dekretuaren 14.2 artikuluan eskatutakoaren

arabera.

c) Gobernu Irekiaren eta Gobernu Onaren Zuzendaritzaren txostena, Gobernantza,

Administrazio Digital eta Autogobernu Sailaren egitura organikoa eta funtzionala

ezartzen duen urriaren 29ko 317/2024 Dekretuaren 12.1.n) artikuluaren arabera.

d) Enpresaren gaineko eraginari buruzko txostena, Euskadiko Ekintzaileei eta Enpresa

Txikiari laguntzeko ekainaren 28ko 16/2012 Legearen 6. artikuluan ezarritakoaren
arabera. Artikulu horren arabera, «1.Euskal Autonomia Erkidegoak sustatutako
edozein arauketa edo arau berri bideratu aurretik, Eusko Jaurlaritzak bere zerbitzu
juridikoen bidez ebaluazio-txostena egingo du enpresak sortzearen, abian jartzearen
eta haien funtzionamenduaren gaineko eraginari buruz». Txosten hori nahitaezkoa da

xedapen orokorrak egiteko prozeduran.

Beraz, nahitaezko txostena bada ere, nahikoa izango da arau-eragina aztertzeko
memorian aipatzea, proiektatutako arauaren xedeak ez baitu inolako eraginik

enpresen eraketan, abiaraztean eta funtzionamenduan.

e) Aurrekontu Zuzendaritzaren txostena. Ogasun eta Finantza Sailaren egitura

organikoa eta funtzionala ezartzen duen urriaren 29ko 313/2024 Dekretuaren 17.1.d)
artikuluaren arabera, Aurrekontu Zuzendaritzari esleitutako eginkizunen artean dago
eduki ekonomiko garrantzitsua duten arau-proposamenei, planei, hitzarmenei eta
akordioei buruzko txostenak egitea, aurrekontu-inpaktua ebaluatzeko eta dagozkion
doikuntza-neurriak proposatzeko, urriaren 19ko 2/2017 Legegintzako Dekretuaren
bidez onartutako Euskal Autonomia Erkidegoko Ekonomia Kontrolari eta
Kontabilitateari buruzko Legearen testu bateginaren 27.4 artikuluan ezarritakoaren

arabera.

f) Enplequ Publikoko Zuzendaritzaren txostena, Euskal Enplegu Publikoaren

abenduaren leko 11/2022 Legearen 18.2.a) artikuluak zuzendaritza horri emandako
eskumena baliatuz, Gobernantza, Administrazio Digital eta Autogobernu Sailaren
egitura organikoa eta funtzionala ezartzen duen urriaren 29ko 317/2024 Dekretuaren

17. artikuluarekin lotuta.

g) Ondare eta Kontratazio Zuzendaritzaren txostena, Ogasun eta Finantza Sailaren

egitura organikoa eta funtzionala ezartzen duen urriaren 29ko 313/2024 Dekretuaren

12 a) artikuluak ematen dizkion eskumenen arabera.

10.- Dekretu-proiektuaren edukia kontuan hartuta, ez dira beharrezkotzat jotzen

entzunaldiaren eta jendaurreko informazioaren izapideak. Antolamendu-xedapena denez,

proiektua bi izapideetatik salbuetsita dago, XOEPLren 17.4 artikuluan xedatutakoaren

arabera.

11.- Ez da beharrezkoa beste administrazio batzuei kontsulta egitea; izan ere, ukitutako

administrazio horiek Euskal Zibersegurtasun Agentziaren Administrazio Kontseilua osatzen

dute, agentzia hori sortzeko legearen 4. artikuluan arautua, eta kontseilu horren eginkizunen

artean daude (ex 5.e) Agentziaren estatutuak onartzea proposatzea, Eusko Jaurlaritzari

helarazteko.

12.- Ondoren, XOEPLren 19. artikuluan adierazten diren nahitaezko txosten eta irizpen

funtsezkoak eskatuko dira, eta honako hauek eskatu beharko dira:

a)

b)

Kontrol Ekonomikoko Bulegoaren ekonomiaren eta arauen kontrolari buruzko

txostena, Ogasun eta Finantza Sailaren egitura organikoa eta funtzionala ezartzen
duen urriaren 29ko 313/2024 Dekretuaren 7 a) artikuluan ezarritakoaren arabera,
urriaren 19ko 2/2017 Legegintzako Dekretuaren bidez onartutako Euskal Autonomia
Erkidegoko Ekonomia Kontrolari eta Kontabilitateari buruzko Legearen testu
bateginaren Ill. tituluko 1V. kapituluan eta Euskal Autonomia Erkidegoko Administrazio
Publikoaren barneko ekonomiaren kontrola eta kontabilitatea garatzen dituen urriaren

31ko 464/1995 Dekretuan jasotako aurreikuspenei dagokienez.

Txosten hori 15 eguneko epean egin beharko da, Kontrol Ekonomikoko Bulegoan
arau-xedapenaren proiektuaren testua eta edukiaren arabera eskatutako

dokumentazioa jasotzen direnetik zenbatzen hasita.

Euskadiko Aholku Batzorde Juridikoaren irizpena, XOEPLren 25. artikuluaren arabera

eta Euskadiko Aholku Batzorde Juridikoari buruzko azaroaren 24ko 9/2004 Legearen

3.1.c) artikulua aplikatuz.

Azaroaren 24ko 9/2004 Legearen 26. artikuluak xedatu duenez, Batzordearen
irizpenak emateko epea entzunaldia aurreikusten duen xedapenean adierazitakoa da,

eta, halakorik ezean, bi hilabetekoa.

13.- Dokumentazioa Euskadiko Aholku Batzorde Juridikora bidaltzearekin batera, eduki bera

bidaliko zaio Eusko Legebiltzarrari, legebiltzar-taldeek horren berri izan dezaten, ekainaren

2ko 8/2016 Legeak sartutako aldaketaren ondoren Jaurlaritzari buruzko ekainaren 30eko

711981 Legearen 56.2 artikuluan xedatutakoaren arabera.

14.- Prozedura osoaren memoria labur bat egingo da, aurrekariak eta egindako izapideak

zehaztuta, XOEPLren 24.2 artikuluan ezarritakoa betez.

15.- Ezarritako prozedura amaitu ondoren, XOEPLren 27. artikuluak xedatzen duen bezala,

Gobernuak onartu beharko du xedapen orokorra. Jaurlaritzari buruzko ekainaren 30eko

7/1981 Legearen 18. artikuluaren c) letraren arabera, Jaurlaritzari dagokio Eusko
Legebiltzarrak emandako legeak garatzeko eta betearazteko erregelamenduak dekretu bidez

onartzea.

16.- Azkenik, Jaurlaritzak onartutako arau-xedapen orokorra Euskal Herriko Agintaritzaren

Aldizkarian argitaratu beharko da, XOEPLren 29. artikuluaren eta Jaurlaritzari buruzko

ekainaren 30eko 7/1981 Legearen 64. artikuluaren arabera.
1) GAZTEEN GAINEKO ERAGINAREN EBALUAZIOA.

Ekimena Euskal Zibersegurtasun Agentziaren estatutuak aldatzera mugatzen denez, ez da
aurreikusten eraginik izango duenik gazteriaren arloan. Aipatu behar da Ongizate, Gazteria
eta Erronka Demografikoaren Sailak duela gazteriaren arloko eskumena, Euskal Autonomia
Erkidegoko Administrazio Orokorreko sailak sortu, ezabatu eta aldatzen dituen eta sail
bakoitzaren egitekoak eta jardun-arloak finkatzen dituen lehendakariaren ekainaren 23ko

18/2024 Dekretuaren 15. artikuluak ezartzen duen bezala.
J) IRISGARRITASUNAREN AZTERKETA.

Irisgarritasunari dagokionez, bai araudian jasotako tresna teknikoei dagokienez, bai arauaren
ezarpenari dagokionez, ez dago eragin nabarmenik herritarren irisgarritasun unibertsalerako
eskubidean. 1zan ere, arauaren aldaketak ez dio gaiari eragiten. Garrantzitsutzat jotzen da
kontuan hartzea Irisgarritasuna Sustatzeko abenduaren 4ko 20/1997 Legeak ezarritako
printzipioak, bai eta lotutako beste araudi batzuk ere, nahiz eta kasu honetan ez duten

Zuzenean eragiten.
K) BESTE ERAGIN BATZUEN EBALUAZIOA.

Ez da identifikatu kontuan hartu beharreko beste inpaktu garrantzitsurik.

M) ARAUGINTZA-TEKNIKAREN JARRAIBIDEAK BETETZEA.

Araugintza-teknikaren jarraibideak betetzeari dagokionez, jarraibide horiek Jaurlaritzaren
Idazkaritzako eta Legebiltzarrarekiko Harremanetarako zuzendariaren uztailaren 28ko
78/2023 Ebazpenean ezarrita daude. Ebazpen horren bidez, Gobernu Kontseiluaren 2023ko
uztailaren 1lko Erabakia, lege-proiektuak, dekretuak, aginduak eta ebazpenak egiteko

jarraibideak onartzen dituena, argitaratzea xedatzen da.
Proiektuaren testua aztertuta, araugintza-teknikaren jarraibideak bete direla uste da.
ONDORIOA.

Azaldutakoaren arabera, eta eskumen-banaketaren esparruaren eta indarrean dagoen
araudiaren arabera, dekretu-proiektua bat dator legearekin eta ordenamendu juridikoarekin,

eta, gainera, araugintza-teknikaren jarraibideak betetzen ditu.

Vitoria-Gasteiz, sinadura elektronikoaren eguna.
Alberto Carlos Imedio Garcia

Aholkulari juridikoa

Araubide Juridikoaren, Zerbitzuen eta Hauteskunde Prozesuen Zuzendaritza.

